
Jean Deguara, Maria Deguara, Mariella
Deguara, Carmela Rosaria Mallia (li
nharget mill-kawza b’dikriet tad-9 ta’
Mejju 2011), Emanuel Mallia, George
Mallia u John Mallia

V.

Rosario maghruf ukoll bhala Louis
Mallia u I|-Avukat Nicholas Valenzia
bhala kuratur tal-inabilitata Carmela
Mallia; u, ghal kull interess li jista’
jkollhom, Anthony Mallia u Kenneth
Mallia wlied |-istess Rosario maghruf
bhala Louis Mallia; u b’dikriet tas-26 ta’
Gunju 2017, wara |-mewt ta’ Rosario
maghruf ukoll bhala Louis Mallia, il-
kawza tkompliet fl-isem ta’ wliedu
Anthony Mallia u Kenneth Mallia

1. Dan huwa appell tal-atturi minn sentenza moghtija mill-Prim’Awla tal-

Qorti Civili fit-30 ta’ Jannar 2013 li éahdet talba taghhom biex jithassar

kiri li l-atturi jghidu li sar minn komproprjetarju bi ksur tal-art. 1527" tal-

Kodici Civili.

2. ll-fatti relevanti huma dawn: b’kitba privata tat-2 ta’ April 2007 il-
konvenuta Carmela Mallia tat ghalqa f'Hal Safi b’kiri lill-konvenut I-
iehor, Rosario sive Louis Mallia. Carmela Mallia ghandha I-uzufrutt tal-
ghalga u, flimkien mal-atturi, hija wkoll komproprjetarja. Billi dehrilhom
li Carmela Mallia, billi ma hijiex sid wehedha tal-ghalga, ma setghetx
taghtiha b’kiri minghajr il-kunsens taghhom, I-atturi fethu din il-kawza

tallum u talbu li jithassar il-kiri u l-izgumbrament tal-kerrej.

3. L-ewwel qorti ¢ahdet it-talbiet tal-atturi ghal ragunijiet li fissrithom

hekk:

»llli mid-dokumenti esebiti jirrizulta li I-proprjeta in kwistjoni kienet
formanti parti mill-komunjoni tal-akkwisti bejn |-imsemmija Carmela
Mallia u zewgha Carmelo li miet fl-1984, u infatti I-ghalqa tidher fost il-
proprjetajiet indikati fid-denunzja li saret wara |-mewt tieghu. Huwa
kien akkwistaha fl-1960 b’att pubblikat minn Nutar Joseph Cachia.
Permezz ta’ testment pubblikat mill-istess nutar fit-29 ta’ Mejju 1984,
Carmelo Mallia halla lil martu I-uzufrutt universali tal-gid kollu tieghu.
Ghalhekk Carmela Mallia kienet fil-mument tal-lokazzjoni proprjetarja
tan-nofs indiviz u l-uzufrott tan-nofs indiviz I-iehor. Ma hemmx dubju li
bhala proprjetarja setghet taghti b’lokazzjoni u ghalhekk il-kwistjoni
hija li ma setghetx tittrasferixxi n-nofs indiviz li tieghu hija ghandha I-
uzufrutt. L-artikoli in kwistjoni tal-Kodiéi Civili jghidu illi:

»“340. L-uzufruttwarju jista’ jcedi t-tgawdija tal-jedd tieghu sew
b’titolu gratuwitu kemm oneruz.

»“341. Il-kiri tal-beni jibga’ jsehh ukoll wara li jispi¢¢a I-uzufrutt,
kemme-il darba dan il-kiri jkun sar taht kondizzjonijiet gusti u ghal
zmien ta’ mhux aktar minn tmien snin, fil-kaz ta’ raba’, jew erba’
snin, fil-kaz ta’ bini, jew ghal zmien kif hu soltu skont I-uzu, fil-kaz
ta’ hwejjeg mobbli, jew ghal zminijiet igsar miz-zminijiet hawn fuq
imsemmija rispettivament f’kaz ta’ beni li I-kiri taghhom ghal zmien
li jagbez dak iz-zmien igsar huwa projbit.”

! Fiz-zmien relevanti l-art. 1527 Kod. Civ. kien ighid hekk:

»1527. 1I-kiri li jsir minn wiehed mill-kom-pussessuri tal-haga, minghajr awtorizz-
azzjoni b’sentenza tal-qorti kompetenti jew minghajr il-kunsens ta’ xi wiehed mill-kom-
pussessuri I-ohra, jista’ fuq talba ta’ dan il-kom-pussessur l-iehor, jigi annullat, kemm-
il darba din it-talba ssir fi zmien xahrejn minn dak in-nhar li dan il-kom-pussessur I-
iehor ikun sar jaf b’dak il-kiri.«

»Illi minn dawn l-artikoli allura jirrizulta li I-uzufruttwarju jista’ jikri ghaz-
zminijiet indikati fl-artikolu 341. Ghalhekk ghalkemm c¢ertament il-kirja
in kwistjoni m’ghandhiex validita ghall-perjodu msemmi fl-iskrittura
(ghaxar snin) hija valida ghaz-zmien imsemmi fl-artikolu indikat.

»llli I-gorti allura ma tistax tilga’ t-talba attri¢i kif dedotta ghaliex I-atturi
ged jitolbu dikjarazzjoni ta’ nullitd skond I-artikolu 1527 li ma jinc¢idi
assolutament xejn fuq il-kaz in ezami. Dan infatti jitkellem dwar
lokazzjoni minn kompossessur. L-atturi, fil-mument tal-lokazzjoni, ma
kinux jippossjedu I-proprjeta (ghalkemm kellhom sehem indiviz tan-
nofs tan-nuda proprjeta) ghar-ragunijiet imsemmija.

»Ghal dawn il-motivi, il-qorti tilga’ I-e¢cezzjoni tal-konvenut u tilliberah
mill-osservanza tal-gudizzju.

»L-ispejjez ikunu a kariku tal-atturi.«

4. L-atturi appellaw b’rikors tat-18 ta’ Frar 2013 i ghalih il-konvenuti

wiegbu fil-11 ta’ Marzu 2013. L-aggravji tal-appell gew imfissra hekk:

» A. llli fl-ewwel lok |-esponenti umilment jilmentaw li I-gorti in prima
istanza ma kkonsidratx dettaljatament id-disposizzionjiet legali li huma
pertinenti ghal dan |-kaz.

»Dan gieghed jinghad ghax fl-ewwel lok huwa ben maghruf li l-artikolu
1527 minn meta gie originarjament inkluz fis-sistema §uridika taghna
jitkellem mhux fug ko-proprietarji izda fuq ko-possessuri. Di fatti |-
artikolu 1280 tal-kodi¢i kien ighid is-segwenti:

»“La locazione fatta da uno dei compossessori della cosa, senza
autorizzazione per sentenza della corte competente, o senza |l
consenso di qualcuno degli altri compossusori, potra essere a
domanda di costui annullata, purché faccia tale domanda entro
due mesi dal giorno in cui avesse avuto cognizione della loc-
azione suddetta”.

»Fil-kaz odjern huwa manifest li sija I-omm Carmela Mallia (illum
dec¢eduta) kif ukoll uliedha kienu fil-mument tal-iffirmar tal-kitba ta’
lokazzjoni ko-possessuri. L-artikoli 524 et seq. tal-istess Kodiéi Civili
jindikaw b’mod ¢ar li l-esponenti bhala nudi proprjetarji huma ko-
possessuri u ghalhekk huma li kellhom kif I-istess qorti tac¢etta nofs I-
art inkwistjoni kienu fir-mument tal-ghoti tal-kirja ko-possessuri.

»ll-fatt li I-imsemmiia Mallia kienet ko-proprjetarja ta’ nofs u uzu-
fruttwarja ma ghandux jigi konfuz mal-punt li kienet ukoll f'ko-pussess
ma’ uliedha kollha. Fil-kaz odjern mhux gieghed kontestat li I-omm
setghet tidhol fkuntratt ta’ lokazzjoni sija bhala proprjetarja kif ukoll
bhala uzufruttwarja imma li hija kellha I-obbligu legali li tinforma lill-
ohrajn u li kif irrizulta evidentement dan nagset li taghmlu. Proprju
ghalhekk li saru I-pro¢eduri odjerni. L-esponenti ma kinux jafu b’din il-
lokazzjoni u ai termini tal-ligi ipprocedew biex jannullaw il-kirja.

»B. It-tieni jrid jigi ulterjorment sottomess li l-artikolu 341 ¢itat ma
huwiex direttament pertinenti ghal-kaz in ezani. Dak I-artikolu di fatti
ighid bhala linja generali li:

»“Il-kiri tal-beni jibga’ jsehh ukoll wara li jispi¢¢a I-uzufrutt, kemme-il
darba dan il-kiri jkun sar taht kondizzjonijiet gusti u ghal zmien ta’
mhux aktar minn tmien snin, fil-kaz ta’ raba’, jew erba’ snin, fil-kaz
ta’ bini, jew ghal Zzmien kif hu soltu skont I-uzu, fil-kaz ta’ hwejjeg
mobbli, jew ghal zminijiet igsar miz-zminijiet hawn fug imsemmija
rispettivament fkaz ta’ beni li I-kiri taghhom ghal Zzmien li jagbez
dak iz-zmien igsar huwa projbit.”

»Artikolu li d-direzzjoni tieghu insibuh ulterjorment riprodott u zviluppat
fl-artikolu 1530 tal-istess kodi¢i li minn meta gie introdott fil-kodici
baga’ bazikament l-istess.

»Dan l-artikolu li kellu jigi del resto citat mill-ewwel qorti jghid is-
segwenti:

»“(1) ll-ghoti b’kiri minn dak li jkun jippossjedi I-haga taht fede-
kommess jew b’uzufrutt, jew taht titolu iehor temporanju jew li
jista’ jinhall, jiswa wkoll kwantu ghas-suécessuri tieghu, jekk ikun
sar taht kondizzjonijiet gusti, u ghal Zzmien mhux izjed minn tmien
snin, fil-kaz ta’ raba’, jew erba’ snin, fil-kaz ta’ bini, jew ghal Zzmien
soltu skont l-uzu, fil-kaz ta’ hwejjeg mobbli, jew ghal kull Zmien
agsar minn kull wiehed miz-zminijiet fug imsemmija, fil-kaz ta’
beni li I-kiri taghhom ghal aktar minn dak iz-zmien agsar huwa
ipprojbit.

»“(2) ll-kiri moghti ghal zmien itwal mill-persuna li tipposjedi |-
haga kif jinghad hawn fuq, jigi, fuq talba tas-su¢cessuri tieghu fil-
pussess tal-haga, imnaqgqas ghaz-zmien xieraq, u dan iz-zmien
jibda jghodd minn dak in-nhar tal-kuntratt.”

»Dan [-attikolu manifestament minnu nnifsu jipprevedi li jigi fis-sehh
jekk gabel il-lolazzjoni kienet whhda valida Jekk ma kinitx, kif gieghed
jigi sottomess mill-esponenti, allura dan l-artikolu ma jistax jopera.

»Ghalhekk I-esponenti umilment jissottomettu li anki f'dan il-kuntest il-
ligi ma gietx applikata kif ghandha.

»C. It-tielet — u dan minghajr pregudizzju ghas-suespost — |-esponenti
jirrilevaur ulterjorment i l-imsemmija qorti nagset milli tikkonsidra
sewwa u fil-fond id-disposizzjonijiet prezenti tal-artikolu 1527. Dan ged
jigi rilevat ghax l-imsemmija qorti fis-sentenza taghha tiddikjara “lli |-
gorti ma tistax tilga’ t-talba atti¢i kif dedotta ghaliex I-atturi ged jitolbu
dikjarazzjoni ta’ nullita skond I-artikou 1527 li ma jin¢idi assolutament
xejn fuq il-kaz in ezami”.

»Dan huwa ukoll umilment mhux fid-direzzjoni prec¢iza. Di fatti |-
artikolu kif kien gie emendat fis-snin recenti, kif diga nghad, bazika-
ment baga’ l-istess, hlief li bl-emendi li ddahhlu gieghed jaghmel
enfazi partikolari u b’'mod ¢ar li I-kirja trid tinghata mill-kom-posessuri
kollha biex it-titolu jkun validu u t-tieni li ddahhal iktar ¢ar li dan
gieghed isir “minghajr hsara ghad-disposizzjonijiet tal-artikolu 1530”
(hawn fuq citat).

»L-esponenti jissottomettu |-ewwel, li kieku l-ewwel qorti ccitat |-
artikolu 1530 (kif kellha) u mhux 341 tal-Kodici Civili, u t-tieni, li rabtet
[-artikolu 1527 shih kif gie del resto citat mill-esponenti fit-talbiet
taghhom, allura ma kinetx tasal ghal dawn il-konkluzjonijiet anzi kienet
tilga’ t-talba taghhom.

»D. Ir-raba’, u dan dejjem minghajr predudizzju ghas-suespost. L-
esponenti jissottomettu ulterjorment li dawn I|-konsiderazzjonijiet li

wasslu I-gorti ghas-sentenza msemmija kellhom kollha jitilqu mill-punt
wiehed. L-imsemmija Carmela Mallia meta dahlet ghall-kuntratt ta’
lokazzjoni hawn fuq c¢itat dahlet ghalih fil-vesti taghha ta’ uzufruttwarja
jew ta’ proprjetarja. Ghax abbazi ta’ dawn il-konsiderazzjonijiet legali
isegwu haga jew ohra. ll-qorti ma setghetx tasal ghall-konkluzjonijiet li
waslet jekk gabel ma ratx il-punt di partenza tat-titolu Ghalhekk I-
esponenti umilment jissottomettu li din I-onorabbli gorti ghandha anki
fug dan il-punt tibdel is-sentenza hawn fuq cCitata.«

L-aggravji tal-appell huma mgebbda ghall-ahhar, u l|-appell huwa
wiehed fieragh, imsejjes fuq il-premessa li, waqt li uzufruttwarju li ma
huwiex ukoll komproprjetarju jista’ jaghti b’kiri bla ma jitlob il-kunsens
ta’ hadd, uzufruttwarju li hu wkoll kom-proprjetarju ma jistax, li hu

assurd.

Bi twegiba ghall-ewwel aggravju I-gorti tosserva li I-ligi tuza t-terminu
“kom-pussessuri” u mhux “kom-proprjetarji” ghar-raguni illi I-kiri ma
jghaddix ius in re u ghalhekk ma huwiex mehtieg li sid-il-kera jkun
proprjetarju; bizzejjed ikollu I-pussess materjali sabiex ikun jista’ jaghti

lill-kerrej “it-tgawdija tal-haga”?

. Ghalhekk [-utilista u l-uzufruttwarju,
ghalkemm mhux “proprjetarji”, jistghu jaghtu b’kiri ghax jistghu jaghtu
lill-kerrej it-tgawdija tal-haga waqt li n-nudu proprjetarju u d-direttarju,
ghalkemm proprjetarji, ma jistghux, appuntu ghax ma ghandhomx il-
pussess materjali. F’'dan is-sens l-atturi tallum, li ma ghandhomx il-
pussess materjali u ghalhekk ma jistghux jaghtu t-tgawdija tal-haga,
ma jitgisux kom-pussessuri ghal-ghanijiet tal-art. 1527 waqt li Carmela
Mallia, bhala proprjetarja tan-nofs u uzufruttwarja tan-nofs l-iehor,

kellha I-pussess wehedha tal-immobbli u ghalhekk setghet tikrih

minghajr htiega tal-kunsens ta’ hadd izda bil-limitazzjonijiet li jimponu

Art. 1526 Kod. Civ.

[-artt. 341 u 1530 fuq kirjiet maghmula minn min, bhall-uzufruttwarju,

huma biss pussessuri temporanji.

7. Huwa minnu li, kif ighid it-tieni aggravju, il-kiri maghmul minn Carmela
Mallia bhala uzufruttwarja huwa soggett ghall-kondizzjonijiet i jridu |-
imsemmija artikoli 341 u 1530 izda dan ma huwiex il-meritu tal-kawza
tallum: l-atturi geghdin jimpunjaw il-kiri mhux ghax sar ghal zmien
itwal minn kemm tippermetti I-ligi jew ghax sar taht kondizzjonijiet li
ma humiex gusti, izda ghax ighidu li I-kiri sar minn kom-pussessur
minghajr il-kunsens tal-kom-pussessuri |-ohra, li, kif rajna ma huwiex
il-kkaz ghax il-kiri sar minn min kellu I-pussess materjali wahdu tal-
immobbli u li ma kien jehtieg il-kunsens ta’ hadd. Fi kliem iehor,
Carmela Mallia kienet tkun tista’ tikri, bil-kondizzjonijiet tal-artt. 341 u
1530, u bla ma tehtieg il-kunsens ta’ hadd, li kieku kienet biss
uzufruttwarja u ma kinitx ukoll kom-proprjetarja; il-fatt li hija wkoll kom-
proprjetarja ma jnaqqasx id-drittijiet taghha |i tikri taht dawk il-

kondizzjonijet u bla ma tehtieg il-kunsens ta’ hadd.

8. lt-tielet aggravju, imsejjes fuqg I-emendi li saru fl-2009 (wara i saret il-
kirja impunjata, li saret b’kitba tat-2 ta’ April 2007) huwa hazin ghal
zewg ragunijiet. L-ewwelnett ghax ligi li saret wara ma tolgotx il-
validita ta’ dak li sar validament gabel u ma tolgotx jeddijiet miksuba
gabel; u t-tieni ghax id-disposizzjonijet tal-art. 1527 (dwar kiri minn
wiehed mill-kom-pussessuri) huma “minghajr hsara ghad-disposizz-
jonijiet tal-artikolu 1530” (dwar kiri minn pussessur temporanju), u

mhux vi¢i versa. Dan fifisser li l-art. 1527 ma jhassarx dak li jsir

validament tant l-art. 1530, u mhux li dak li jsir taht I-art. 1530 huwa

soggett ghall-kondizzjonijiet tal-art. 1527.

L-ewwel qorti f'kull kaz qalet sew meta qalet li I-art. 1527 ma jolqotx il-

kaz tallum.

L-ahhar aggravju huwa non sequitur. Huwa minnu li Carmela Mallia
kriet I-immobbli bis-setgha li kellha bhala proprjetarja tan-nofs mhux
maqgsum u uzufruttwarja tan-nofs l-iehor. Dan kienet tista’ taghmlu i
kieku kienet biss uzufruttwarja tal-intier u ma kellha ebda sehem mill-
proprjeta, u s-setgha li tikri ma titlifhiex ghax fuq sehem mill-proprjeta
ghandha jedd oghla mill-uzufrutt. Li hu relevanti ghall-ghanijiet tal-
kawza tallum huwa li I-kiri ma ghamlitux bhala kom-pussessur, ghax hi
wehedha kellha |-pussess materjali, u ghalhekk l-art. 1527 ma jolgotx

il-kaz.

Ghal dawn ir-ragunijiet il-qgorti tichad I-appell u tikkonferma s-sentenza
appellata. Billi tgis illi I-appell huwa wiehed fieragh, wara li rat |-art.
223(4) tal-Kodiéi ta' Organizzazzjoni u Procedura Civili, tikkundanna
lill-atturi appellanti jhallsu lill-konvenuti |-ispejjez tal-appell ghal

darbtejn.

